
ভোটা একেনা পিকিড়া দ্যাও কাণ্ডারি ধরিয়া॥

নাই ডারি নাই মাজি নাই তার কাণ্ডারি। ৮৪০

ঐ নৌকাএ চড়ি পার হউক না মএনা সুন্দরি॥

মাছি মুণ্ড রইতে জাগা নাহি হয়।

ঐ নৌকা কি মাএর ভরা সয়॥

রানির বাক্য রাজা ব্রথা না করিল।

দয়ার ভাই খেতুআ বলি ডাকিবার নাগিল॥ ৮৪৫

ডাক মধ্যে খেতু ছোড়া দরশন দিল।

ডাইনে প্রনাম করি বাঞে খাড়া হইল॥

জোড় হস্ত হএ কথা কহিবার নাগিল॥













গোড়খাইয়াত পড়ি চাকুলা করে বাপ বাপ॥

গোড়খাইরার শেষ ভিড়িয়া ধরিল।

খাওঁ খাওঁ বলিয়া শেশুগণ ভিড়িয়া ধরিল॥

আদ্দুর হতে সদ্দার বোচা আছেতো দেখিয়া।

দোহাই রাজার দোহাই বাৎসার বোচার নন্দন।

খবরদার চাকুলাক খাবার পাবেন না গোড়খাইয়ার ভিতর॥

হাতের পাএর রগগুলা দ্যাও দন্ত দিয়া ছাঁটিয়া।

ঠ্যাং পাও সিদা করি দ্যাও কিরন চাপাইয়া॥

সদ্দার বেটার বাক্য শেশুগণ ব্রথা না করিল।

হাতের পাএর রগগুলা ছাঁটিয়া দিল।

ঠ্যাং পাও সিদা করি দিল কিরন চাপাইয়া॥

হাটুয়াত হস্ত দিয়া ডাড়ে খাড়া হৈল।

মাও দায় দিয়া রানিক প্রনাম জানাইল॥

ভাল মাও চলি গ্যাল মারঅলি দিয়া।

ছরদ্দান দিলে আমাক গোড়খাইয়াএ ফ্যালাইয়া॥

জে শালি দ্যাখাইত আমাক গাইনটা তুলিয়া।

চৌবাড়ি পিট্টিয়া কিলাব বড় ঘর ফ্যালাইয়া॥

ঐঠে হতে রদুনা রানি পন্থ মেলা দিল।

পরিক্খার নিকটে জাইয়া রুপস্থিত হৈল॥

		 এই পাতা শেষ সম্পাদিত হয়েছে ১০:৩৮টার সময়, ২ আগস্ট ২০২৩ তারিখে।

